ESKUBIDEEN DEFENTSAN




> Oinarri politikoa duten epaiketa hauek gizabanakoen
eta taldeen eskubideak urratu dituzte, hala nola, elkartzeko
eta biltzeko eskubideak, disidentziarako eskubidea, Euskal
Herria naziotzat hartzeko eskubidea...

> Era berean, askatasun zibil eta politikoak murriztu

dituzte —adierazpen-askatasuna, askatasun ideologikoa...—

eta deklaratu gabeko salbuespen-egoera sortu dute.

> Euskal gizarte osoak jasaten ditu epaiketon ondorioak,
denon eskubide eta askatasunak murriztu baitira, ez soilik
auzipetuenak eta, gainera, epaiketa hauek arriskutan jarri
dituzte gure askatasun eta eskubide horiek. Hortaz, euskal
gizarte osoari dagokio bere burua defendatzea.

> Espainiako Auzitegi Nazionalak bere eta zuzenbide-
estatuaren beraren arauak bortxatu ditu, Gobernuaren
onespenarekin. Muturrera eraman du behin-behineko
espetxealdiaren erabilera, tortura eta tratu txarrak salatu
dituzte atxilotuek eta ezin konta ahala traba jarri zaizkie

abokatuei.

> Tesi politiko eta p_oIiziaI orokor bat erabiltzen da -
“"dena da ETA"- helburu politiko zehatz bat lortzearren
berariaz sortutako makroepaiketa hau osatzen duten
sumarioak justifikatzeko. Elkarteak, enpresak, hedabideak,
alderdi politikoak eta bestelako egiturak zigortu nahi dituen
epaiketa orokor bat egin nahi dute, azken batean.




> Gaurko egunean 43 lagun daude espetxean, 221
auzipetuta eta 260 bat izan dira kaltetuak.

>4.393.000 € (730 milioi pezeta baino gehiago) jarri
dira fidantzatan, eta milaka milioi pezeta eskatu dituzte

erantzukizun zibilengatik.




> Auzipetuak hainbat ideologia eta ibilbide politikotatik
datoz eta guztiek ere Euskal Herriak bere geroa erabakitzeko
duen eskubidearen alde, hots, nazio-eraikuntzaren alde

egiten dute lan, nork bere esparruan.

eta sektore horren babesa jasoz.




> 18/98+ lan-taldea auzipetuak eta auzipetuta ez
daudenak elkartzen dituen bilgune zabala da. Talde horren
helburu nagusia pertsona guztien eskubide eta askatasunak
babestea eta aldarrikatzea da, pieza edo sumario bakoitzean
kaltetutako pertsona eta taldeen autonomia baldintzatu gabe.

> 18/98+ lan-taldearen iritziz, deklaratu gabeko
salbuespen-egoera honetan ezin dugu besoak gurutzatuta
gelditu.

> Hortaz, sumario hauen atzean dauden jarrera politiko
eta judizialak salatzeko kanpaina bat antolatu dugu,

gizartearen informazioa, parte-hartzea eta mobilizazioa

bultzatzeko. Kanpaina eraginkorra izango bada, milaka lagunen
konpromisoa lortu behar dugu, denok bat eginda konpromiso
kolektibo bat osatzeko.




